
Derivanza e migra
dals tschierv vers

Retschertga davart ils tschiervs tranter Gris
■ (cp) En la Val Mesauc ed en las vals
cunfinantas dal chantun Tessin è l’ef-
fectiv da tschiervs creschì cuntinua-
damain ils ultims 20 onns. Quest svilup
è accumpagnà da pli e pli bleras an-
nunzias da gronds donns da selvaschi-
na en il guaud, vi da culturas agriculas
sco er vi da vignas, cunzunt en la part
sid da la Val Mesauc ed en il district
daBellinzona. Ina retschertga duai us-
sa sclerir la derivanza e la migraziun
dals animals. Danunder derivan ils
tschiervs che sa trategnan en la Val Me-
sauc ed en las vals cunfinantas dal chan-
tun Tessin e che chaschunan là pli e pli
gronds donns en il guaud e vi dal terren
cultivà? Vegnan els dals guauds da feglia
da la regiun, nua che la chatscha è diffi-
cila? Vegnan els da l’asil federal da selva-
schina Trescolmen? U vegnan els schi-
zunt da l’Italia? In nov project dals chan-
tuns Grischun e Tessin duai respunder
questas dumondas.

Per observar las migraziuns dals ani-
mals han 18 tschiervs survegnì emetturs.
Plinavant èn animals er vegnids marcads
en moda tradiziunala cun marcas d’ure-
glia e cun cularins. Tut ils emetturs ap-
plitgads derivan da projects anteriurs.

Las experientschas
con, ch’è vegnì real
2014 en la regiun d
jais Svizra, Liechten
in agid er tar quest
tatg èn er las encon
ha fatg durant bler
cun emetturs en il P

Plinavant vegna
fotograficas per lun
schina per pudair de
za da las gruppas m
binaziun da dus diff
turs e traplas fotogr
da – ord vista scie
nova. Las lavurs al l
dals guardiaselvasch
nais.

Il project duai ve
da l’onn 2019. Suen
ils emetturs prendi
lura puspè applitga
repartids sin ils diff
project. D’impurta
sta ad in’eventuala
naziunal Adula. La
lada d’annunziar a
glianza da chatscha
da tschiervs marcad

Tschierv cun emettur. FOTO UFFIZI DA CHATSCHA E PESTGA

Durmir sper ils chamutschs è moda
Chamonas dal Club Alpin Svizzer

DA GION NUTEGN STGIER / ANR

■ Las pernottaziuns en las chamo-
nas grischunas dal Club Alpin Sviz-
zer èn s’augmentadas l’onn passà
per 7,8%. Total han las 30 chamonas
fatg 71 346 pernottaziuns. Duas cha-
monas grischunas sa chattan schi-
zunt tranter las top diesch en Svizra.
L’onn passà ha il Club Alpin Svizzer
festivà il giubileum da 150 onns. Da
preschent ha il club 143 000 com-
members e cun quel dumber è il Club
Alpin Svizzer, naziunal, la 5avla pli
gronda uniun da sport. Secziuns ha il
Club Alpin Svizzer 111 e da quellas èn
9 secziuns da noss chantun. Quai èn las
suandantas secziuns: Arosa, Bernina,
Bregaglia, Engiadina Bassa, Partenz,
Piz Platta, Rätia, Tavau e Terri. Il club
che unescha alpinistas ed alpinists ha
en tut 152 chamonas cun 9200 posts
per durmir e da quels sa chattan buna-
main 1500 en il Grischun. L’onn da
giubileum dal Club Alpin Svizzer, il
2013, han las 152 chamonas registrà
322 000 pernottaziuns e quai èn 4%
dapli che anc l’onn precedent. En il
Grischun han pernottà l’onn passà en

las chamonas dal Club Alpin Svizzer
71 346 persunas e quai èn 7,8% dapli
che anc l’onn avant. Dentant che èn las
chamonas grischunas èn las pernotta-
ziuns l’enviern s’augmentadas per
8,1% èn quellas en las autras regiuns
da la Svizra sa reducidas per 2,7%.

Damain pernottaziuns en il Vallais
Cun dar in sguard sin las pernottaziuns
da las chamonas en autras regiuns, lura
dat en egl che las chamonas en il Vallais
han fatg l’onn passà cun 99 654 pernot-
taziuns 1,8% damain che anc l’onn
2012. En las chamonas da las Alps gla-
runaisas e songalaisas èn las pernotta-
ziuns s’augmentadas per 17% ed en las
chamonas da la Svizra centrala han per-
nottà il 2013 gist 11% daplis alpinists ed
alpinistas. En il chantun Berna han las
33 chamonas dal Club Alpin Svizzer re-
gistrà l’onn passà cun 56 412 pernotta-
ziuns medem bleras sco l’onn 2012. Il
stgomi net da las pernottaziuns da tuttas
chamonas en Svizra è cun 7,5 milliuns
francs per 8% pli aut l’onn da giubileum
che anc l’onn precedent. La svieuta netta
da las consumaziuns è tar 19,5 milliuns
francs e quai èn 7%dapli che anc il 2012.

Cun in total da 7384 pernottaziuns è la
chamona Monte Rosa en Svizra quella
che ha fatg il 2013 las pli bleras pernot-
taziuns, malgrà ina sminuziun da
10,2%.Duas chamonas da noss chantun
cumparan er tranter las top diesch da la
Svizra e quai èn la chamonaTerri sin plaz
8 e la chamona Maighels sin plaz 9.
Omaduas chamonas tutgan a la Secziun
Piz Terri.

Blers alpinists han er durmì il 2013 en la chamona Terri. MAD

Termagls
Exposiziun en il Museum retic dals 16 da matg fin ils 29 da settember 2014

■ (cp) Ina vatgina da lain entagliada dal
bab u ina stivina bain equipada, in urset
u la pli nova consola da gieus: Objects
che fan traglischar ils egls dals uffants
datti blers. En l’exposiziun speziala mus-
sa il Museum retic sia ritga collecziun da
giugarets dal 19avel e 20avel tschienta-
ner. La collecziun raquinta dal cumenza-
ment da l’industria da giugarets. Quests
emprims products pudeva sa prestar mo
ina minoritad. Ma ella raquinta er dal
fatg co che tut ils auters han fatg termagls
cun giugarets fatgs sez. Uschia reflecte-
schan ils giugarets adina er in pau da l’i-
storgia sociala ed economica, ed er las va-
lurs ed ils ideals da lur temp. Giugarets
sveglian emoziuns, betg mo tar ils uf-
fants, mabain er tar las persunas creschi-
das. En l’exposiziun raquintan persunas
da tuttas vegliadetgnas en numerus pur-
trets cun tge giugarets ch’ellas han ina re-
laziun speziala. Ultra da quai vegnan il-
luminads ils gieus classics e lur istorgias.
Sin il plaun sut il tetg stat a disposiziun
in grond dumber da gieus per empruvar
or e per sa participar.

Tuts detagls chattais Vus sin info@rm.gr.ch

La proxima exposi-
ziun en il Museum
retic sa fatschenta
cun il tema ter-
magls. MAD

Statistica
pernottaziuns

Las top diesch chamonas gri-
schunas:
Terri 5302 + 3,2%
Maighels 5235 +11,1%
Kesch 4916 +16,5%
Carschina 4437 +10 %
Tschierva 4173 + 4,7%
Sao Seo 3869 +23,6%
Silvretta 3802 +11,3%
Jenatsch 3718 +16,5%
Tuoi 3424 – 5,8%
Boval 3376 +14,7%

